
PREDMET: JAVNI POZIV – ORGANIZACIJA PREMIJER LIGE BOSNE I HERCEGOVINE U ŠAHU ZA 2026. GODINU


	RB
	NAZIV
	OPIS

	1.
	Naziv turnira
	 

	2.
	Mjesto održavanja (grad i adresa)
	 

	3.
	Datum turnira
	 

	4.
	Satnica
	 

	5.
	Cijena kotizacije
	 

	6.
	Sistem takmičenja i broj kola
	 

	7.
	Direktor turnira
	 

	8.
	Iskustvo u organizaciji turnira
	 

	9.
	Prenoćište sa cijenama
	 

	10.
	Tempo igre
	 

	11.
	Kapacitet sale za igru
	 

	12.
	Kontakt osoba (ime i prezime, E-mail i broj telefona)+-
	 



Dodatne informacije:

UVOD
I. Imajući u vidu da je tehnički organizator Premijer lige Bosne i Hercegovine za 2026. godinu Šahovski savez FBiH i da je uspostavljen princip organizacije koji podrazumijeva geografsku disperziju i ekonomsku racionalizaciju takmičenja, objavljuje se Poziv, kako bi klubovi i/ili kantonalni savezi iskazali interes za organizaciju ovog takmičenja.
II. Vrijeme takmičenja je septembar 2026. godine. Konačan datum će se definisati u dogovoru predstavnika sva tri saveza.
III. Kotizacija po klubu je 500,00 KM za mušku i 300,0 KM za žensku ekipu i uplaćuje se na račun ŠS FBiH do 01.07.2026. godine.

APLIKANTI
IV. Aplicirati mogu klubovi i/ili kantonalni savezi, članovi Šahovskog saveza FBiH, pojedinačno ili kolektivno.

NAČIN
V. Aplikacije se podnose u printanoj formi, u zatvorenoj koverti, sa ispisom na poleđini koverte:
Šahovski savez Federacije Bosne i Hercegovine
Ulica Školska broj 15 (Šahovski dom)
72 000 Zenica  
Prijava na konkurs za izbor tehničkog organizatora Premijer lige ŠS BiH za 2026. godinu 
NE OTVARATI!

VI. Aplikacija treba da sadrži sljedeće podatke:
a) Naziv kluba aplikanta (ako je više klubova ili saveza, potrebno ih je sve navesti)
b) Odgovorna osoba (direktor turnira/lige)
c) Mjesto održavanja (hotel i grad)
d) Obrazloženje uslova dodjele (vidjeti pod “USLOVI”)

USLOVI
VII. Aplikanti moraju zadovoljiti minimalne uslove u pogledu smještaja, suđenja, medijske promocije, budžeta, ostalih uslova i nagrada i to:
a) Hotel treba da sadrži zadovoljavajuće, normirane uslove za igru i boravak igrača. Sala za igru treba biti dovoljno velika da omogući boravak i igru oko 110 šahistkinja, šahista i sudija (4-5m3/igraču/ici), mirna, zvučno izolovana, prozračna, svijetla, sa dobrim vještačkim osvjetljenjem, klimatizirana. Sanitarni čvor muški i ženski treba biti u neposrednoj blizini sale. U sali ne treba da bude šank, niti da se hrana služi za vrijeme igre. Preporuka je da cijene smještaja u hotelu za učesnike budu niže od redovnih cijena, kako bi bile dostupne  klubovima, učesnicima Premijer lige Bosne i Hercegovine. 
b) Sudije određuje Sudijska komisija ŠS BiH.
c) Medijska promocija podrazumijeva angažovanje medija za TV prilog, članak na portalu i novinama, radio emisiju i slično. Intenzitet i vrijeme angažmana je stvar dogovora organizatora i medija.
d) Budžet turnira podrazumijeva da organizator ponudi pregled prihoda i rashoda, vodeći računa o rentabilnosti samog turnira. Potrebno je jasno naznačiti koji troškovi se trebaju isplatiti iz kotizacija klubova, a koje snosi organizator. ŠS FBiH učestvuje u organizaciji sa maksimalno 50% vrijednosti kotizacija svih klubova. 
e) Ostali uslovi obuhvataju izradu biltena lige, elektronski prenos partija, posjetitelje i goste turnira, ceremoniju otvaranja i zatvaranja (ozvučenje, himna i sl.), sa dodjelom nagrada, te ostale detalje koje organizator smatra bitnim.
f) Nagrade podrazumijevaju pehare za pobjednike u obje kategorije, medalje i diplome za tri prvoplasirane ekipe u obje kategorije. Ostali prigodni pokloni ili novčane nagrade, za najuspješnije igrače/ice po tablama, za fair-play i slično, organizator nije dužan obezbijediti, sem ukoliko pronađe odgovarajuće sponzore.

ODLUKA
VIII. Konačnu odluku o dodjeli organizacije Premijer lige Bosne i Hercegovine u šahu, donosi 
UO Šahovskog saveza Federacije Bosne i Hercegovine, vodeći računa o geografskoj disperziji šahovskih aktivnosti, ekonomičnosti i interesima šaha. Cijena pansiona je informativnog karaktera i ne može biti veća od redovnih cijena hotela za tu vrstu usluge u vremenskom periodu održavanja turnira. Šahovski savez Federacije Bosne i Hercegovine se ni na koji način neće uključivati u eventualne nesporazume i sporove između organizatora i klubova u vezi uslova za igru i boravak igrača. Sudijski tim će provjeriti uslove za igru i boravak, odmah nakon izbora organizatora, kako bi se eventualni nedostaci mogli na vrijeme otkloniti. 
Savez će, po uplati, sredstva prebaciti organizatoru ili će, u dogovoru sa organizatorom, dogovorene račune direktno platiti sa svog žiro-računa.

